
Uunga siunnersuut: Piniarneq aallaaniarnerlu pillugit Inatsisartut inatsisaata 

allanngortinnera pillugu Inatsisartut inatsisaat 

(Akiliisitsilluni aallaaniarnermik aaqqissuussisartunut najugaqartussaatitaanermut 

piumasaqaatip ukiunit marlunnit ukiunut tallimanut sivitsorneqarnera aammalu 

akuersissutitaarnissamut immikkut akuersinissamut malittarisassat 

nutarterneqarnerat, kiisalu akuersissummik qinnuteqarnermi najugarisaq pillugu 

uppernarsaatit sukumiinerusumik aalajangersarnerat) 

Aalisarnermut Piniarnermullu Naalakkersuisumit saqqummiunneqartoq 

 

pillugu 

 

siunnersuutip aappassaaneerneqarneranut 

 

Aalisarnermut, Piniarnermut Nunalerinermullu Ataatsimiititaliap 

 

ISUMALIUTISSIISSUTAA 

 

 

Ataatsimiititaliap suliarinninnermini ilaasortarai: 

 

Inatsisartunut ilaasortaq Kristian Jeremiassen, Inuit Ataqatigiit, siulittaasoq 

Inatsisartunut ilaasortaq Jens Napãtôk’, Naleraq, siulittaasup tullia 

Inatsisartunut ilaasortaq Adam Kristensen, Inuit Ataqatigiit 

Inatsisartunut ilaasortaq Mikivsuk Thomassen, Inuit Ataqatigiit 

Inatsisartunut ilaasortaq Jens Kristian Therkelsen, Siumut 

Inatsisartunut ilaasortaq Karl Tobiassen, Siumut 

Inatsisartunut ilaasortaq Aqqalu C. Jerimiassen, Atassut 

 

UKA2024-mi ulloq 15. oktober siullermeerinninnerup kingorna ataatsimiititaliap inatsisissatut 

siunnersuut misissorpaa. 

 

 

Siunnersuutip imarisaa siunertaalu 

Piniarneq aallaaniarnerlu pillugit Inatsisartut inatsisaata allanngortinneqarnissaa 

siunnersuummi siunertarineqarpoq, taamaalilluni akiliisitsilluni aallaaniarnermik 

aaqqissuussisartunut najugaqartussaatitaanermut piumasaqaat ukiunit marlunnit ukiunut 

tallimanut sivitsorneqassalluni. Taamaaliornikkut Kalaallit Nunaat pillugu Kalaallit 

Nunaannilu pissutsit taakkununngalu attuumassuteqarneq pillugit 

ilisimasaqarnerulertoqarnissaa qulakkeerniarneqarpoq. Tamatuma saniatigut immikkut ittumik 

akuersinissamut malittarisassat uppernarsaasiinissamullu piumasaqaatit siunnersuummi 

naleqqussarneqarput. 

 

Siunnersuutip Inatsisartunit siullermeerneqarnera 

Siullermeerinninnermi inatsisissatut siunnersuut matumani pineqartoq partiinit 

amerlanerussuteqartunit ataatsimut isigalugu taperserneqarpoq. Oqaluuserineqarnerani 

siunnersuummi immikkoortut ilaat siunnersuutip ataatsimiititaliami 

suliarineqaqqittussanngorlugu innersuussutiginissaanut tunngavissaqalersitsisut 

erseqqissaatigineqarput. 

 

Tusarniaanermut akissutit 

Siunnersuut piffissami 2024-mi 11. julimit 8. augustip tungaanut tusarniutigineqarpoq. 

Tusarniaanermut akissutit inatsisissatut siunnersuummut ilanngunneqarput, tamannalu 

ilusiliinissamut piumasaqaatinut naapertuulluni. 

 

Apeqqutit 

Ataatsimiititaliap siunnersuummik suliarinninnermini atugassatut Aalisarnermut 

Piniarnermullu Naalakkersuisoq apeqqutit arlallit akissuteqarfigeqqullugit qinnuigaa. 

Ataatsimiititaliap apeqqutaasa Naalakkersuisullu akissutaata assilinerat isumaliutissiissummut 

matumunnga ilangussaq 1-itut ilanngunneqarput. 

 

 

Ataatsimiititaliap siunnersuummik suliarinninnera   

Najugaqartussaatitaanermut ukiunik killiliineq kiisalu tamanna inuit pisinnaatitaaffiinik 

unioqqutitsinerunersoq piniarneq aallaaniarnerlu pillugit Inatsisartut inatsisaata UPA2023-mi 

oqaluuserineqarneranut atatillugu aamma sammineqarsimasoq ataatsimiititaliamit aallarniutitut 

maluginiarneqarpoq. 

 

Najukkamit aallaaveqartuunissaq aammalu Kalaallit Nunaanni pissutsinik ilisimasaqarnissaq 

pingaartuusoq ataatsimiititaliaq isumaqarpoq, taamaattumillu akiliisitsilluni aallaaniarnermik 

aaqqissuussisartunut najugaqartussaatitaanermut piumasaqaatip ukiunit marlunnit ukiunut 

tallimanut sivitsorneqarnissaa kiisalu akiliisitsilluni aallaaniarnissamut qinnuteqartut 

najugarisaq pillugu uppernarsaasiisarnissaat ataatsimiititaliamit pitsaasutut 

isumaqarfigineqarput. Tamanna najukkami piniariaasitoqqanut kulturimut attuumassutilinnut, 

naleqassutsinut aammalu Kalaallit Nunaat aallaavigalugu piujuartitsinissamut 

nukittorsaaqataassaaq. 

 

Ukiuni kingullerni tallimani Kalaallit Nunaanni najugaqarsimannginneq pissutigalugu 

ilinniarnissamut allanullu immikkut ittumik periarfissiisoqarnissaa ataatsimiititaliami 

amerlanerussuteqartunit taperserneqarpoq.  



 

12.11.24 UKA2024/48 

 

3 

____________ 

UKA2024/48 

J.nr.: 01.36.01.03-00125 

J.nr.: 01.25.01/24EM-LABU-0048 

 

 

Aammattaaq piniarnermi aallaaniarnermilu isiginiagassat arlallit ataatsimut isigalugit kiisalu 

piniarneq aallaaniarnerlu pillugit Inatsisartut inatsisaata allanngortinneqarnissaanik 

siunnersuummut matumani pineqartumut naleqqussarnissamut periarfissat siunnersuutip 

siullermeerneqarnerani eqqaaneqarmata ataatsimiititaliamit maluginiarneqarpoq. Piniakkat 

qimaannakkat pillugit kinguneqartitsinissamut periarfissat sukannernerusut 

pisariaqartinneqartut siullermeerinninnermi oqaatigineqartoq ataatsimiititaliamit 

maluginiarneqarpoq. Aammattaaq nunap inoqqaavisa pisinnaatitaaffii siullermeerinninnermi 

oqaluuserineqartut ataatsimiititaliamit maluginiarneqarpoq. Ataatsimiititaliaq siuliani 

allassimasut tunngavigalugit Naalakkersuisunut apeqquteqarpoq, tak. ilanngussaq 1. 

 

 

Siunnersuutip aningaasaqarnikkut kingunerisassai 

Siunnersuutip piviusunngortinneqarnerani aningaasaqarnikkut kingunerisassat 

siunnersuummut nalinginnaasumik nassuiaatini allaaserineqarput. Ataatsimiititaliap 

taakkununnga allanik oqaatigisassaqanngilaq. 

 

Ataatsimiititaliap inassuteqaatai  

Ataatsimiititaliami amerlanerussuteqartut Inuit Ataqatigiit, Siumut Atassullu siunnersuut 

akuerineqassasoq inassutigaat. 

Ataatsimiititaliap taama oqaaseqaateqarluni isumaliutissiissummilu allassimasutut 

paasinnilluni inatsisissatut siunnersuut aappassaaniigassanngortippaa. 

 

 

 

 

 

 

 

 

Kristian Jeremiassen 

Siulittaasoq 

 

 

 

 

 

 

 

 

 

Jens Napãtôk’ 

Siulittaasup tullia 

 

 

 

Adam Kristensen 

   

 

 

 

 

 

 

Mikivsuk Thomassen 

 

 

 

 

 

 

 

Jens Kristian Therkelsen 

 

 

 

 

 

Karl Tobiassen 

 

 

 

 

 

Aqqalu C. Jerimiassen 

 

 

 

 

 

 

 

 

 


